
He Rauemi Pāhekoheko – Te Hoko i te Hokomaha
Te whāinga
He rauemi pāhekoheko tēnei nā Te Whai Hua – Kia Ora! e aro ana ki te āheitanga ahumoni i te taumata tuawhā me te tuarima o te marautanga (ngā tau kura 9/10). 

Ngā kokenga āheitanga ahumoni
· Whakatairitea ngā kōwhiringa whakapau whaiaro me ngā kōwhiringa i ngā pakeketanga katoa.
· Whakaritea tētahi puna pūtea mō tētahi tūmahi whāiti me tētahi angawā.

Te tūmahi a te ākonga 
· Pāwhiria te hononga nei e kitea ai te rauemi matihiko.

Ngā putanga ako
· Te tūhura i ngā matea me ngā hiahia mā roto mai i tētahi tūmahi ahumoni. 
· Te tātari i ngā kōwhiringa e pā ana ki ngā matea me ngā hiahia o te whakahaere i ō moni.
· Te mārama ki ngā kōwhiringa e pā ana ki ngā matea me ngā hiahia o te whakahaere i ō moni.


Ngā rauemi e hiahiatia ana

· Tētahi rorohiko, tētahi iPapa rānei. 


Ngā kupu  

· Ngā matea me ngā hiahia  
· Ko te ’matea’ tētahi rawa, tētahi ratonga rānei me mātua hoko koe e taea ai ngā mahi o ia rā, e ora ai hoki koe. Hei tauira, ko te kai, ko ngā kākahu, ko tētahi wāhi noho, ko te tiaki hoki i tō hauora. 
· Ko te ’hiahia’ tētahi rawa, tētahi ratonga rānei kāore e mātua hiahiatia. Hei tauira, ko ngā kēmu ātea, ko te hararei rānei. 
· Te whakaritenga pūtea
· He taputapu hei āwhina i a koe ki te whakahaere i ō moni whiwhi, i ō whakapaunga, me ō penapena moni. Ka whakaatu tēnei i te nui o te moni whiwhi me te nui o ngā whakapaunga i roto i te wā kua tohua. 
· Te moni whiwhi
· Ko ngā moni ka tau atu ki a koe, pēnei i tō utu mahi, i te moni āwhina rānei a te kāwanatanga. Ka utu te moni whiwhi i ngā rawa, i ngā ratonga rānei e matea ana, e hiahia ana rānei koe.

Te tukanga o te akoranga  

· Me mahi takirua, me mahi ā-rōpū rānei ngā ākonga. 
· Ko te tikanga kua mārama kē ngā ākonga ki ngā kupu i mua i te tīmata i te mahi pāhekoheko nei.  
· E āhei ana ngā ākonga ki te kōwhiri i tētahi o ngā horopaki e toru, heoi, ko te tikanga, ka tīmata i te horopaki tuatahi, i te horopaki tuarua rānei. 
· Ka tautohu ngā ākonga i tēnā tūemi, i tēnā tūemi o te rārangi hoko hei ‘matea’, hei ‘hiahia’ rānei.
· Me whakatairite ngā ākonga i ngā matea me ngā hiahia kua kōwhiria. Kua wātea rātou ki te panoni i ngā kōwhiringa ā muri i te matapakinga.[footnoteRef:1]  [1:   I tēnei tūāmahi, ka kōrerohia pea e te akomanga me pēhea te tautuhi i te matea me te hiahia. Ka tautuhia ngā tūemi kua tāmuramuratia ko te matea me te hiahia e arowhānuitia ana, e āhei ana ngā ākonga ki te panoni i muri i te kōrerohia. ] 

· Me rangahau ngā utu o ētahi tūemi e waru kei ngā paetukutuku a ngā hokomaha o Countdown me PAK’nSAVE.
· Tātaitia te utu o ngā tūemi kei te rārangi hoko. 

Hei whakauaua/whakamāmā ake 

· E āhei ana ngā ākonga ki te whakapiki, ki te whakaheke rānei i te nui o te pūtea e wātea ana.  
· Kua taea e ngā ākonga te tukuruate tukanga akoranga.

